
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՓԵՏՐՎԱՐԻ 9-Ի N 160-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն

	27.08.2024թ.

	
	N 01/11-1/18029-2024

	Նախագծի ընդունման անհրաժեշտության վերաբերյալ Նախագծի տեղեկանք-հիմնավորմամբ ներկայացված են հետևյալ փաստարկները.

· Շարքային և սպայական կազմերի պարտադիր զինվորական ծառայություն անցնող զինծառայողների կողմից պարտադիր զինվորական ծառայությունից պայմանագրային զինվորական ծառայության անցնելու կարգը սահմանված է Որոշմամբ, որի կարգավորումները վերաբերվում են միայն ՀՀ ՊՆ համակարգում պարտադիր ժամկետային զինվորական ծառայություն անցնող զինծառայողներին, ուստի Ծրագիրը 
ՀՀ ԱԱԾ մարմիններում պարտադիր զինվորական ծառայություն անցնող զինծառայողների նկատմամբ հնարավոր չէ կիրառել,

· ՀՀ ԱԱԾ սահմանապահ զորքերում ծառայող պարտադիր ժամկետային զինծառայողներ ցանկություն են հայտնել Ծրագրով անցնելու պայմանագրային զինվորական ծառայության և, նկատի ունենալով գործող իրավակարգավորումներով դրա ապահովման անհնարինությունը, այդ զինծառայողները հաճախ տեղափոխվում են ՀՀ զինված ուժեր՝ հետագայում ՀՀ ՊՆ համակարգում պայմանագրային զինվորական ծառայության անցնելու մտադրություններով: Ընդ որում, ՀՀ ԶՈՒ տեղափոխվում են սահմանապահ զորքերում առնվազն 6 ամիս ծառայած զինծառայողները, ովքեր, ծառայության ընթացքում արդեն իսկ անցնելով համապատասխան պատրաստություն, տիրապետում են սահմանային ծառայության առանձնահատկություններին, մինչդեռ ՀՀ ԶՈՒ-երից ՀՀ ԱԱԾ տեղափոխվողներին սահմանային ծառայության առանձնահատկություններին պատրաստելու համար պահանջվում է տևական ժամանակ և լրացուցիչ անձնակազմ: 

· ՀՀ պաշտպանության նախարարությունից, փուլային տարբերակով, ԱԱԾ սահմանապահ զորքերին և հատուկ ստորաբաժանումներին է անցնելու հայ-ադրբեջանական սահմանի պահպանությունը, որի համար կառաջանա լրացուցիչ անձնակազմի անհրաժեշտություն, որը նախատեսվում է լրացնել Ծրագրի ներդրմամբ:

· Որոշմամբ սահմանված պատվովճարի տրամադրման տարածումը ՀՀ անվտանգության մարմինների զինծառայողներին կարող է նպաստել Ծառայության ստորաբաժանումներում ծառայության մոտիվացիային` միաժամանակ կանխելով կադրերի հոսունությունը Ծառայության համակարգից՝ ՀՀ ՊՆ համակարգ և այլն:

Նախագծի տեղեկանք-հիմնավորմամբ նշված է, որ Նախագծի ընդունման պայմաններում, վերոհիշյալ պատվովճարների սահմանումը ՀՀ 2024 թվականի պետական բյուջեից լրացուցիչ ֆինանսական միջոցների անհրաժեշտության չի հանգեցնի, նկատի ունենալով, որ պարտադիր ժամկետային զինծառայողները Ծառայությունում պայմանագրային զինվորական ծառայության անցնելու ցանկության դեպքում նշանակվելու են Ծառայության համապատասխան ստորաբաժանումների պայմանագրային զինծառայողների հաստիքներին: Ծախսերի անհրաժեշտությունը կառաջանա 5 տարի ժամկետով պայմանագրի կնքումից հետո՝ 5 տարի անց, կամ ավելի վաղ ժամկետում առողջական վիճակի պատճառով ծառայությունից արձակման դեպքում Որոշմամբ սահմանված (5 մլն դրամ) պատվովճարների վճարման ժամանակ:

Հարկ ենք համարում նշել, որ Նախագծի ընդունումը կարող է նախադեպ հանդիսանալ ուժային այլ կառույցների, մասնավորապես՝ ոստիկանության, փրկարար ծառայության, քրեակատարողական ծառայության կողմից ևս նման նախաձեռնությամբ հանդես գալու:

Ամփոփելով վերոգրյալը՝ հայտնում ենք, որ Նախագծի ընդունումը հետագա տարիների պետական բյուջեներում կարող է առաջացնել լրացուցիչ ֆինանսական միջոցների անհրաժեշտություն, որի չափը հնարավոր չէ գնահատել՝ պարտադիր զինվորական ծառայությունից պայմանագրային զինվորական ծառայության անցնելու ցանկություն հայտնող զինծառայողների թվաքանակի վերաբերյալ տեղեկատվության բացակայությամբ պայմանավորված։
	Ընդունվել է ի գիտություն

Պահանջվող լրացուցիչ ֆինանսական միջոցների հաշվարկն այս փուլում գործնականում անհնար է։ Միաժամանակ, հարկ է նկատել, որ գրությամբ նշված մյուս ուժային կառույցներում պարտա​դիր ժամկետային զինծա​ռա​յող​ներ չեն ծառայում, ուստի վերջիններս նման նախաձեռնությամբ հան​դես գալ չեն կարող։

	2. ՀՀ պաշտպանության նախարարություն


	21.08.2024թ.

	
	N ՊՆ/510/9162-2024

	Դիտողություններ և առաջարկություններ չկան։
	

	3. ՀՀ արդարադատության նախարարություն


	20․09․2024թ․

	
	N /27․1/37575-2024

	1․ Նախագծի նախաբանում «հոդվածները» բառն անհրաժեշտ է փոխարինել «հոդվածներով» բառով։
	Ընդունվել է

	2․ Նախագծի 1-ին կետի 1-ին ենթակետում Որոշման N 1 հավելվածի նոր լրացվող 3-րդ գլխի 8-րդ կետում «ինքնուրույն» բառն առաջարկում ենք հանել՝ նկատի ունենալով, որ Հայաստանի Հանրապետության վարչապետի 2018 թվականի հունիսի 28-ի N 860-Լ որոշմամբ, որով հաստատվել է Հայաստանի Հանրապետության ազգային անվտանգության ծառայության կանոնադրությունը և կառուցվածքը՝ նման ձևակերպում առկա չէ։
	Ընդունվել է

	3․ Նախագծի 1-ին կետի 1-ին ենթակետում Որոշման N 1 հավելվածի նոր լրացվող 3-րդ գլխի 9-րդ կետում անհրաժեշտ է հստակեցնել «Հայաստանի Հանրապետության օրենսդրությամբ սահմանված» ձևակերպումը, քանի որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝ օրենսդրությունը օրենսդրական և ենթաօրենսդրական նորմատիվ իրավական ակտերի ամբողջությունն է։
	Ընդունվել է մասամբ
Նախագծի հավելվածի 9-րդ կետը խմբագրվել է։ Միաժամանակ, նշված հարաբերությունները կարգավորվում են «Պետական գաղտնիքի մասին» օրենքից բխող Կառավարության գաղտնի որոշմամբ, ինչով պայմանավորված իրավական ակտին ուղղակի հղում կատարել հնարավոր չէ։ 

	4․ Նախագծի 1-ին կետի 3-րդ ենթակետում «ազգային անվտանգության ծառայության» բառերից առաջ անհրաժեշտ է լրացնել «Հայաստանի Հանրապետության» բառերը։

Նույնը վերաբերվում է նաև Նախագծի 1-ին կետի 4-րդ ենթակետին։
	Ընդունվել է


